
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Annotatsiya. Ushbu maqolada xalqaro xususiy huquqda aliment majburiyatlarini tartibga solishning kollizion 
masalalari ilmiy-nazariy jihatdan tahlil qilingan. Avvalo, aliment majburiyatlari tushunchasi va ularning xalqaro 
huquqiy mazmuni boʻyicha olimlarning qarashlari yoritiladi. Shundan soʻng, xorijiy element bilan bogʻliq aliment 
munosabatlarida yuzaga keladigan kollizion masalalar, ularni hal etishda qoʻllaniladigan asosiy prinsiplarga 
eʼtibor qaratiladi. Maqolada turli davlatlar qonunchiligi va xalqaro shartnomalarda, xususan, Gaaga konvensiyalari 
hamda boshqa xalqaro hujjatlarda belgilangan normalar oʻrganilgan. Shu bilan birga, ushbu sohada uchraydigan 
amaliy muammolar ham tahlil etilib, olimlarning ilmiy xulosalari asosida nazariy hamda amaliy takliflar ishlab 
chiqiladi. 

Kalit soʻzlar: aliment majburiyatlari, xalqaro xususiy huquq, kollizion normalar, xorijiy element, Gaaga 
konvensiyalari, xalqaro shartnomalar, oilaviy huquq, ilmiy qarashlar. 

Aliment majburiyatlari oilaviy huquq institutining ajralmas qismi boʻlib, u nafaqat ichki 

davlat qonunchiligida, balki xalqaro munosabatlarda ham alohida oʻrin tutadi. Chunki bugungi 

globallashuv sharoitida turli davlat fuqarolari oʻrtasida nikoh tuzilishi, ajralishi yoki aliment 

majburiyatlarining yuzaga kelishi tobora koʻproq uchramoqda. Bunday vaziyatlarda qaysi 

davlat qonunchiligi qoʻllanishi masalasi kollizion huquqiy muammolarni keltirib chiqaradi. 

Chet el elementi bilan bogʻliq aliment munosabatlari koʻplab huquqiy muammolarni 

keltirib chiqaradi. Chunki alimentni toʻlash yoki olishda turli mamlakatlarning qonunlari oʻzaro 

toʻqnashishi mumkin. Xalqaro xususiy huquqda bu holat ikki yoki undan ortiq davlat 

yurisdiksiyasi oʻrtasida kelishmovchiliklarga olib keladi. Turli yuridik tizimlar oʻrtasidagi 

farqlar esa aliment toʻlash, olish va qarorlarni ijro etishni murakkablashtiradi. 

G.Yu.Fedoseyevaning fikricha, aliment munosabatlari xalqaro xususiy huquq obyekti 

sifatida ikki asosiy talabga javob berishi lozim: birinchidan, aliment munosabatlari xalqaro 

xususiy huquqiy munosabatlar obyekti doirasiga kirishi; ikkinchidan, asosiy maqsad alimentga 

oid munosabatlarni xalqaro xususiy huquqiy tartibga solinishidir[1]. Fedoseyeva yondashuvi 

bu yerda aliment munosabatlarini xalqaro xususiy huquq obyekti sifatida tushunishda ikki 

bosqichli konseptual filtrlash metodiga asoslanadi. Birinchi bosqich — huquqiy tabiati va 

joylashuvi: aliment munosabatlari avvalo xalqaro xususiy huquqiy munosabatlar obyekti 

doirasiga kiradimi yoki yoʻqmi, degan savolga javob topish. Bu, aslida, ularni oddiy ichki huquq 

munosabatlaridan farqlash, yaʼni chet el elementi mavjudligini aniqlash bilan chambarchas 

bogʻliq. Agar chet el elementi boʻlmasa, ular xalqaro xususiy huquq doirasiga ham kirmaydi. 

Ikkinchi bosqich — tartibga solish maqsadi: agar aliment munosabatlari xalqaro xususiy huquq 

obyekti deb topilsa, asosiy vazifa ularni qanday xalqaro xususiy-huquqiy tartibga solish 

kerakligini belgilashdir. Bu bosqichda kollizion normalar, xalqaro shartnomalar, oʻzaro yordam 

toʻgʻrisidagi bitimlar va boshqa huquqiy mexanizmlar ishga tushadi. Bu yondashuvning kuchli 

tomoni shundaki, Fedoseyeva xalqaro xususiy huquq obyektini aniqlashni faqat “chet el 

elementi bor” degan oddiy belgi bilan cheklamaydi, balki uni tartibga solish maqsadiga 

yetaklaydigan mantiqiy bosqichlarni ajratadi. 

Aytish mumkinki, Fedoseyeva konsepsiyasi Konsevoyning “chet el elementi soʻng 

xalqaro xususiy huquq mexanizmi” modelidan murakkabroq va tizimliroq. Chunki u obyektni 

aniqlash va shundan soʻng qanday tartibga solishni aniqlashtirish ketma-ketligini taklif etadi. 

Turli davlatlarning oila huquqiga oid moddiy-huquqiy normalari katta xilma-xillikka ega 

boʻlib, bu amaliyotda nikoh-oila huquqiy munosabatlarining turli masalalarini hal qilishda 

kolliziyalarning kelib chiqishiga sabab boʻladi.[2] Bu xilma-xillik faqat “tashqi farqlar” bilan 

cheklanmay, balki bir xil faktik holatga beriladigan huquqiy baho va tartibga solish 

mexanizmlaridagi tafovutlardan kelib chiqadi. Demak, kolliziyaning ildizi koʻpincha madaniy-

huquqiy yondashuvdagi farqlarda yotadi.  

Bir xil faktik holatlarga nisbatan huquqiy tartibga solishdagi farq kolliziyaning vujudga 

kelishiga asos boʻladi yaʼni turli davlatlarning huquqiy tizimlari toʻqnashuviga sabab boʻladi.[3] 

G.K. Dmitriyeva taʼkidlaydiki, oila-nikoh munosabatlarini huquqiy tartibga solishdagi 

ziddiyatlar nafaqat turli dinlar hukmronlik qiladigan davlatlarning huquqiy tizimlarida, balki 

bir xil eʼtiqodga ega va bir huquqiy oilaga (masalan, roman-german oilasiga) mansub boʻlgan 

davlatlarda ham kuzatiladi.[4] Kosova, oila huquqi barcha mamlakatlarda qonunchilikning 

konservativ tarmogʻi ekanligini taʼkidlaydi.[5] Kosovaning “oila huquqi — barcha 

mamlakatlarda qonunchilikning konservativ tarmogʻi” degan xulosasi ushbu kolliziyalarning 

nega tez bartaraf etilmasligini tushuntiradi. Konservativlik bu yerda ikki maʼnoga ega. 

Birinchidan, oila huquqidagi institutsional barqarorligi, yaʼni oila huquqi tez-tez islohot 

qilinmaydi, oʻzgarishlar ehtiyotkorlik bilan joriy etiladi. Ikkinchidan, anʼanaviylik — oila 

munosabatlari madaniy, diniy va ijtimoiy qadriyatlar bilan chuqur bogʻlangan, shu sabab milliy 

oʻziga xoslik kuchli saqlanadi. Natijada, turli mamlakatlar oʻrtasida bir xillikni taʼminlash 

boʻyicha xalqaro konvensiyalar (masalan, aliment majburiyatlariga oid Gaaga konvensiyalari) 

mavjud boʻlsa ham, moddiy-huquqiy normalardagi farqlar ularning toʻliq uygʻunlashishiga 

toʻsqinlik qiladi. 

Chet el elementi bilan murakkablashgan aliment majburiyatlarida alimentlarni 

haqiqatda undirish muammosi bugungi kunda ham saqlanib qolmoqda, chunki chet elda 

boʻlgan shaxslardan aliment undirish toʻgʻrisidagi koʻplab sud qarorlari (buyruqlari), javobgar 

joylashgan davlat bilan huquqiy yordam toʻgʻrisida shartnoma tuzmaganligi sababli ijro 

etilmaydi. Xalqaro xususiy huquqda aliment majburiyatlarini tartibga solish moddiy va 

protsessual normalarni oʻz ichiga oladi. Oʻz navbatida aliment munosabatlarini xalqaro xususiy 

huquqiy jihatdan tartibga soluvchi normalarni ikki guruhga ajratish mumkin. Birinchi guruh 

aliment majburiyatlarni tartibga solishga qaratilgan xalqaro konvensiyalar, davlatlar 

oʻrtasidagi ikki tomonlama shartnomalar boʻlsa, ikkinchi guruh chet el elementi bilan bilan 

murakkablashgan aliment munosabatlarini kollizion tartibga solishga doir milliy qonunchilik 

normalari.  

D.I.Girfanovaning fikricha chet el elementi bilan murakkablashgan aliment 

munosabatlarida ishtirok etish uchun taraflar oilaviy huquqning subyekti boʻlishi lozim. Hamda 

ushbu shaxslar oilaviy huquq va muomala layoqatiga ega boʻlishi zarur.[6] D.I. Girfanovaning 

fikri, yaʼni chet el elementi bilan murakkablashgan aliment munosabatlarida qatnashish uchun 

taraflar oilaviy huquq subyekti boʻlishi va oilaviy huquq hamda muomala layoqatiga ega boʻlishi 

shart degan talabi, mantiqan asosli hisoblanadi. Chunki, oilaviy huquq subyekti boʻlish — 

shaxsning qonuniy tarzda oila munosabatlariga kirishish qobiliyati, yaʼni uning huquqiy 

maqomini belgilaydi. Agar shaxs mazkur maqomga ega boʻlmasa (masalan, qonun boʻyicha oila 

aʼzosi hisoblanmasa), aliment munosabatlari vujudga kelmaydi. Oilaviy huquq va muomala 

layoqati esa shaxsning nafaqat huquqiy imkoniyatga, balki huquqiy oqibatlar keltirib 

chiqaradigan xatti-harakatlarni mustaqil amalga oshirish qobiliyatiga egaligini bildiradi. Bu 

xalqaro element mavjud boʻlgan holatlarda yanada muhim, chunki turli davlatlar layoqat 

yoshini va hajmini turlicha belgilaydi. Demak, Girfanovaning yondashuvi xalqaro xususiy 

huquqda aliment munosabatlari subyektlarini aniq belgilash va ularning huquqiy 

imkoniyatlarini chet el huquq tizimlari oʻrtasida moslashtirish uchun zarur metodologik asos 

boʻlib xizmat qiladi. Shu bilan birga, bu yondashuv amaliyotda kollizion masalalarni 

kamaytirishga yordam beradi.Ammo tanqidiy nuqtai nazardan qaraganda, D.I. Girfanovaning 

fikri nazariy jihatdan toʻgʻri boʻlsa-da, amaliyotda bir nechta murakkabliklar yuzaga kelishi 

mumkin. Chunki davlatlar oʻrtasida muomala layoqati meʼyorlarida farqlar mavjud. Masalan, 

bir davlatda nikoh yoshi 18 boʻlsa, boshqasida 20 boʻlishi mumkin. Bu esa taraflardan biri bir 

davlat qonunchiligi boʻyicha oilaviy huquq subyekti sanalsa-da, boshqa davlat qonunchiligida 

hali bu maqomga ega boʻlmasligi holatini keltirib chiqaradi. Xalqaro xususiy huquqda 

qoʻllaniladigan kollizion normalar layoqat masalasida yagona standart yaratmaydi. Shuning 

uchun, Girfanova belgilagan talablarga qaramay, ayrim hollarda turli davlatlarning qarorlari 

oʻzaro tan olinmasligi ehtimoli saqlanib qoladi. Shu sababli, Girfanova yondashuvini amalda 

samarali qoʻllash uchun xalqaro shartnomalarda yoki ikki tomonlama bitimlarda oilaviy huquq 

subyektligi va layoqat mezonlarini bir xilda belgilash talab etiladi. 

Chet el elementi bilan murakkablashgan aliment munosabatlarida taraflarning oilaviy 

huquq subyekti boʻlishi va huquq hamda muomala layoqatiga ega boʻlishi haqidagi talab amaliy 

nuqtai nazardan juda muhim. Chunki xalqaro xususiy huquqda huquqiy subyektlik — har 

qanday huquqiy munosabatning boshlangʻich nuqtasidir. Agar shaxs huquq subyekti sifatida 

tan olinmasa yoki muomala layoqati cheklangan boʻlsa, aliment majburiyatlarini yuzaga 

keltirish yoki ularni amalga oshirishning oʻzi murakkablashadi. Shu bois, ushbu bu yondashuv 

xalqaro munosabatlarda protsessual aniqlik va huquqiy xavfsizlikni taʼminlaydi. 

X.Abduraxmonova chet el elementi bilan murakkablashgan aliment munosabatlari subyektlari 

haqida fikr bildirib, chet el elementi bilan murakkablashgan aliment majburiyatlarining 

subyektlari boʻlgan ota-ona va bolalar bir-birlariga nisbatan huquq va majburiyatlarga ega 

boʻlishini taʼkidlaydi. Bunda voyaga yetmagan bolalarga hamda nikohsiz tugʻilgan bolalarga 

(otalik belgilangandan soʻng) aliment toʻlash boʻyicha majburiyatlarda ota-ona tengdir deb 

taʼkidlaydi. Bu yondashuv asosan moddiy-huquqiy tenglik prinsipiga asoslanadi va bolalarning 

manfaatlarini himoya qilishni ustuvor deb biladi. Ayniqsa, nikohsiz tugʻilgan bolalarga nisbatan 

aliment majburiyatining ota-ona uchun teng qoʻllanilishi, xalqaro maydonda ham, ichki 

qonunchilikda ham diskriminatsiya oldini olishning muhim kafolati sifatida ahamiyatli.  

Ota-ona va farzandlar oʻrtasidagi chet el elementi bilan murakkablashgan mulkiy 

munosabatlar kollizion-huquqiy hamda moddiy-huquqiy usullar vositasida tartibga solinadi. 

Ota-ona va farzandlar oʻrtasidagi shaxsiy nomulkiy va mulkiy munosabatlarning kollizion-

huquqiy usul orqali tartibga solinishida asosan bolaning shaxsiy qonuni hal qiluvchi 

ahamiyatga ega. Xususan, roman-german huquq oilasiga mansub davlatlarning koʻpchiligida 

ota-ona va farzandlar oʻrtasidagi chet el elementi bilan murakkablashgan munosabatlarni 

tartibga solishda bolaning shaxsiy qonuni kollizion bogʻlovchisi qabul qilingan. Xalqaro xususiy 

huquqda ota-ona va farzandlar oʻrtasidagi mulkiy munosabatlarda asosiy muammolar aliment 

majburiyatlari doirasida vujudga keladi[7]. X.B.Abduraxmonovaning bu fikri xalqaro xususiy 

huquqda ota-ona va farzandlar oʻrtasidagi munosabatlarni tartibga solishda qoʻllaniladigan ikki 

asosiy yondashuv — kollizion-huquqiy va moddiy-huquqiy usullarni aniq ajratib koʻrsatgani 

bilan ahamiyatlidir. U taʼkidlaganidek, kollizion-huquqiy usulda hal qiluvchi omil sifatida 

bolaning shaxsiy qonunini qabul qilish, ayniqsa roman-german huquq oilasiga mansub 

davlatlarda keng tarqalgan. Bu yondashuv mantiqan toʻgʻri, chunki bola bilan bogʻliq 

munosabatlarda uning huquqiy maqomi va manfaatlari koʻpincha uning fuqaroligi yoki doimiy 

yashash joyi qonuni bilan eng toʻgʻri ifodalanadi. Shunday boʻlsa-da, amaliyotda bu prinsip turli 

davlatlarning “shaxsiy qonun”ni belgilash mezonlari farqlanishi sababli bir xil natija bermasligi 

mumkin. Masalan, baʼzi davlatlar shaxsiy qonunni fuqaroligiga, boshqalari esa doimiy yashash 

joyiga qarab aniqlaydi. Abduraxmonovaning aliment majburiyatlarini asosiy muammo sifatida 

alohida koʻrsatishi ham dolzarbdir, chunki ota-ona va farzandlar oʻrtasidagi chet el elementi 

bilan murakkablashgan munosabatlarda eng koʻp kollizion nizolar aynan aliment toʻlash tartibi, 

miqdori va amal qiladigan qonun tanlash masalalarida yuzaga keladi. Bu, oʻz navbatida, 

moddiy-huquqiy normalarni uygʻunlashtirish yoki xalqaro shartnomalar orqali yagona 

minimal standartlarni joriy etish zaruratini koʻrsatadi. Shu jihatdan, Abduraxmonovaning 

pozitsiyasi nafaqat nazariy asosga, balki amaliy yechim topishga yoʻnaltirilgan boʻlib, xalqaro 

va milliy huquq oʻrtasida muvozanat yaratishga xizmat qiladi. 

Ota-ona va bolalar oʻrtasidagi mulkiy munosabatlarni tartibga solishda 1973-yildagi 

Gaaga konvensiyasi katta ahamiyatga ega. Bu Konvensiya oilaviy munosabatlardan kelib 

chiqadigan aliment majburiyatlariga taalluqli boʻlib, ular nikoh, qarindoshlik, otalik-onalik yoki 

hatto nikohsiz tugʻilgan bolaga nisbatan ham qoʻllaniladi (1-modda). U faqat aliment 

majburiyatlari boʻyicha turli davlat qonunlari oʻrtasidagi ziddiyatlarni hal qiladi (2-modda). 

Konvensiya universal hisoblanadi. Yaʼni, uning qoidalari barcha hollarda amal qiladi – bunda 

taraf davlatlardan biri ishtirokchi boʻladimi-yoʻqmi, yoki aliment majburiyatiga tatbiq 

etiladigan huquq qaysi davlatniki ekanining ahamiyati yoʻq (3-modda). 

Asosiy qoida shuki, aliment majburiyatlari aliment oluvchining (kreditorning) doimiy 

yashash joyi huquqi bilan belgilanadi. Agar kreditor boshqa davlatga koʻchib oʻtsa, koʻchib 

borganidan boshlab yangi yashash joyining qonuni amal qiladi (4-modda). Bunda faqat moddiy 

huquq qoʻllaniladi, teskari havolaga yoʻl qoʻyilmaydi. Agar kreditor 4-modda asosida aliment 

ololmasa, tomonlarning umumiy fuqaroligi huquqi qoʻllanadi (5-modda). Agar bu asos ham 

ishlamasa, daʼvo qilingan davlatning ichki huquqi tatbiq etiladi (6-modda). 

Aliment majburiyatlariga tatbiq etiladigan qonunchilik quyidagilarni belgilaydi  

(10-modda): kim va qachon aliment talab qilishi mumkinligi, kim aliment ishi qoʻzgʻatish 

huquqiga ega va bu daʼvo uchun muddat qancha, davlat organi kreditorga bergan nafaqalarni 

qoplab olganida qarzdor qancha aliment toʻlashi kerakligi. 

Konvensiya talablariga muvofiq belgilangan huquqni qoʻllash faqat jamoat tartibiga 

ochiqdan-ochiq zid boʻlgan hollardagina rad etilishi mumkin. Biroq, qoʻllaniladigan 

qonunchilikda boshqacha koʻrsatilgan boʻlsa ham, alimentlar miqdorini belgilashda 

kreditorning ehtiyojlari va qarzdorning moliyaviy imkoniyatlari albatta hisobga olinishi lozim 

(11-modda).[8] 

Ushbu konvensiya chet el elementi bilan murakkablashgan aliment munosabatlarini 

tartibga solishda juda muhim yuridik mexanizm hisoblanadi. Konvensiyaning universalligi 

shundaki, u qoʻllaniladigan huquqning shartnomachi davlat qonuni boʻlishi yoki ikki davlat 

oʻrtasida oʻzaro tan olish mavjudligiga bogʻliq emas — demak, huquqni qoʻllash doirasi keng va 

amaliy ahamiyati yuqori. 

Asosiy qoida sifatida aliment oluvchining odatdagi yashash joyi qonuni tanlangani bola 

yoki boshqa himoyaga muhtoj shaxs manfaatlarini maksimal darajada himoya qilishga 

qaratilgan. Kreditor yashash joyini oʻzgartirganida qonunning ham avtomatik ravishda 

oʻzgarishi esa real hayotdagi harakatlilik (migratsiya) sharoitiga moslashuvchan yondashuvni 

taʼminlaydi. Teskari havolani istisno qilish esa kollizion jarayonlarni ortiqcha 

murakkablashtirishning oldini oladi. 

Shuningdek, Konvensiya bosqichma-bosqich qoʻllaniladigan kollizion bogʻlovchilar 

(yashash joyi qonuni → umumiy fuqarolik qonuni → forum qonuni) orqali har qanday vaziyatda 

qoʻllaniladigan “oxirgi chora” mexanizmini yaratadi. Jamoat tartibi istisnosi ham xalqaro 

huquqda muhim himoya vositasi boʻlib, milliy manfaatlar va asosiy huquqiy prinsiplarni 

saqlashga xizmat qiladi. 

Eng eʼtiborlisi, Konvensiya aliment miqdorini belgilashda faqat huquqiy formula emas, 

balki amaliy ijtimoiy mezonlar — kreditor ehtiyojlari va qarzdor imkoniyatlarini majburiy 

hisobga olish talabini qoʻyadi. Bu esa normativ tartibga solish bilan birga insoniylik va adolat 

prinsiplarini ham mustahkamlaydi. 

X.Abduraxmonova chet el elementi bilan murakkablashgan aliment majburiyatlarining 

kollizion masalalari haqida muhim fikrlarni bildirgan. Unga koʻra, ota-onaning voyaga 

yetmagan bolalariga taʼminot berishda va voyaga yetgan mehnatga layoqatli bolalarning ota-

onasiga nisbatan aliment majburiyatlarida yashash joy kollizion bogʻlovchisi qabul qilingan. 

Bola uchun aliment oluvchi (daʼvogar)ning yashash joy qonuni kollizion bogʻlovchisi aliment 

munosabatlarini tartibga soluvchi norma sifatida qabul qilinganda bolaning fuqaroligi mansub 

boʻlgan davlat qonuni kollizion bogʻlovchisi qoʻllanilmaydi. Bolaning doimiy yashash joy qonuni 

ota-ona va bolaning fuqaroligi mansub boʻlgan davlat qonunidan mustaqil boʻlib, ular birgalikda 

qaysi mamlakat hududida istiqomat qilsalar, shu mamlakat oila qonunchiligi qoʻllaniladi. Bu esa 

bola manfaatlarini yaxshiroq himoyalanishiga olib keladi. Bola doimiy yashayotgan mamlakat 

qonunidan foydalanish daʼvogarga qulay imkoniyatlarni yaratadi. Аliment munosabatlarida 

bolaning doimiy yashash joy qonuni subsidiar tarzda qabul qilingan.[9] Bola doimiy 

yashayotgan mamlakat qonunidan foydalanish nafaqat daʼvogarga qulaylik yaratadi, balki 

aliment majburiyatlarini ijro etish jarayonini ham soddalashtiradi. Chunki, daʼvo qaysi davlat 

hududida koʻrib chiqilsa, odatda shu davlatning huquqiy mexanizmlari, ijro organlari va 

ijtimoiy taʼminot tizimi ishga solinadi. Bu esa aliment toʻlovlarini nazorat qilish, ijro qilish va 

yetkazib berishda amaliy jihatdan samaradorlikni oshiradi. 

Bundan tashqari, bolaning doimiy yashash joy qonunini qoʻllash orqali huquqni 

qoʻllashda bevosita mavjud ijtimoiy-iqtisodiy sharoitlar, yashash darajasi va minimal taʼminot 

standartlari inobatga olinadi. Shu sababli, aliment miqdori va shakli bolaning real ehtiyojlariga 

mos keladi. 

Subsidiar tarzda bolaning yashash joy qonunidan foydalanish esa kollizion holatlarda 

asosiy bogʻlovchi boʻlgan boshqa mezonlar (masalan, fuqarolik qonuni) bilan uygʻunlashib, 

nizolarni hal etishda moslashuvchanlik beradi. Natijada, turli davlat fuqaroligiga ega boʻlgan 

ota-ona va bola oʻrtasida aliment majburiyatlarini belgilashda ham, ijro etishda ham adolat va 

bola manfaatlari taʼminlanadi. 

Ammo bu boradagi ayrim Yevropa davlatlari qonunchiligiga nazar solsak, aliment 

majburiyatlariga nisbatan turli xil kollizion bogʻlovchilar mavjudligini koʻrishimiz mumkin. 

Finlyandiya, Gretsiya va Fransiyada umumiy fuqarolik tamoyili ustuvorlik qiladi. Agar aliment 

majburiyatlarida subyektlarining fuqaroligi bir xil boʻlmasa, Finlyandiyada bolaning tugʻilish 

paytidagi fuqaroligi qonuni, Gretsiyada otaning fuqaroligi qonuni, Fransiyada esa ota-onaning 

yashash joyi qonuni qoʻllaniladi. Chet davlatlarda oilaning boshqa aʼzolari oʻrtasidagi aliment 

majburiyatlari otaning fuqaroligi qonuni (Italiya, Germaniya) yoki otaning doimiy yashash joyi 

qonuni (AQSH, Angliya) bilan belgilanishi mumkin.[10] Shunday qilib, chet el huquqida ham 

ushbu munosabatlarni tartibga solishda yondashuvlar birligi mavjud emas.[11] 

Xulosa. Xalqaro xususiy huquqda aliment majburiyatlarini tartibga solishning kollizion 

masalalari turli huquq tizimlari, xalqaro shartnomalar va amaliyotda yuzaga keladigan 

muammolar bilan chambarchas bogʻliqdir. Olimlar fikrlari tahlili shuni koʻrsatadiki, xorijiy 

element bilan murakkablashgan aliment munosabatlarida qoʻllaniladigan huquqni aniqlash va 

ijro mexanizmlarini belgilash ham nazariy, ham amaliy jihatdan dolzarb hisoblanadi. 

Gaaga konvensiyalari va boshqa xalqaro hujjatlar ushbu sohada muhim manba boʻlib 

xizmat qilsa-da, milliy qonunchilik bilan ularning uygʻunligini taʼminlash doimiy eʼtibor talab 

etadi. Shu bilan birga, huquqiy boʻshliqlar, kollizion normalarni qoʻllashdagi turlicha 

yondashuvlar va ijro mexanizmlaridagi farqlar amaliy muammolarni yuzaga keltiradi. 

Shunday ekan, aliment majburiyatlarining xalqaro darajada samarali tartibga solinishi 

uchun ilmiy asoslangan kollizion yondashuvlarni ishlab chiqish, xalqaro hamkorlikni 

kuchaytirish hamda milliy qonunchilikni xalqaro standartlarga uygʻunlashtirish zarurdir. Bu 

esa, oxir-oqibat, aliment majburiyatlari orqali himoyalanayotgan shaxslarning manfaatlarini 

yanada toʻliqroq kafolatlashga xizmat qiladi. 

